
BAB 1

PENDAHULUAN

1.1 Pengenalan

Penulisan disertasi ini merupakan projek tahun akhir Program Geologi dan menjadi suatu
prasyarat yang telah ditetapkan oleh pihak Universiti Malaysia Sabah untuk memperoleh
Ijazah Sarjana Muda Kepujian dalam bidang yang diceburi. Tajuk yang dicadangkan
adalah Geologi Am dan Pencirian Geomekanik Batuan Formasi Crocker Untuk Kesesuian
Sebagai Bahan Binaan Di Kawasan Penampang-Inanam, Sabah. Kajian ini melibatkan
dua cabang geologi yang utama iaitu geologi am dan geologi kejuruteraan.

Kajian geologi am di kawasan kajian merangkumi kajian mengenai litostratigrafi
dan geomorfologinya. Kajian ini dilakukan in situ di kawasan kajian. Kajian geologi
kejuruteraan menjurus kepada pencirian geomekanik batuan Formasi Crocker. Ia
merangkumi kajian yang menentukan kesesuaian dan kekuatan batuan agregat di
kawasan kajian untuk digunakan sebagai bahan binaan. Ia termasuk ketahananlasakan
dan kemampuan sampel agregat untuk menahan daya yang dikenakan seperti lelasan
batuan dan gilapan batuan. Sebagai contoh, penggunaan batuan agregat sebagai
batuan agregat jalan. Batuan agregat tersebut mempunyai nilai lelasan agregat yang

rendah dan mempunyai nilai batuan tergilap yang tinggi bagi memastikan jalanraya yang
dibina tidak mudah retak atau berlubang.



1.2 Objektif Kajian

Antara objektif-objektif kajian yang utama adalah:

a. Mengkaji latar belakang geologi dan mengemaskini peta geologi terkini di
kawasan kajian.

b. Menganalisis pencirian geomekanik batuan dari segi perspektif ujian-ujian batuan
agregat di kawasan kajian.

c. Menilai tahap kesesuian batuan di kawasan kajian sebagai potensi bahan binaan.
1.3 Kepentingan Kajian

Antara kepentingan kajian yang utama adalah:
a. Untuk memperbaharui peta geologi kawasan kajian memandangkan kawasan
kajian membangun dengan pesat.

b. Untuk mengenalpasti sama ada batuan di kawasan kajian mempunyai potensi
untuk dijadikan bahan binaan.

1.4 Kawasan Kajian

Lokasi kawasan kajian terletak di sekitar Kota Kinabalu iaitu dari Inanam hingga ke
Penampang di pantai Barat Sabah (Rajah 1.1). Kawasan kajian ini berada pada garis
lintang dari 05° 53’ U hingga 05° 57’ U dan garis bujur 116°05Thingga 116° 11'T(Rajah
1.2). Keluasan kawasan kajian yang adalah lebih kurang 100 kilometer persegi. Dari segi
geografinya, majoriti kawasan kajian merupakan kawasan yang berbukit-bukau iaitu
bertopografi tinggi. Selain itu, kawasan kajian merupakan kawasan beriklim tropika yang
mana panas dan lembap sepanjang tahun menjadikan batuan di kawasan kajian agak
mudah untuk terluluhawa. Oleh itu persampelan yang betul haruslah dilakukan.

Rajah 1.1  Kedudukan kawasan kajian di dalam peta Sabah.

1.5 Kajian Literatur

Kajian literatur dibahagikan kepada dua bahagian, iaitu bahagian geologi am dan
bahagian geologi kejuruteraan.

1.5.1 Geologi Am

Geologi am kawasan kajian adalah terdiri daripada Formasi Crocker dan endapan

aluvium. Usia formasi kawasan kajian ini dianggarkan bermula dari awal Eosen hingga
Miosen bawah.

Menurut Collenette (1958), Formasi Crocker merupakan endapan flysh jenis
turbidit yang berusia dari Eosen lewat ke awal Miosen. Beliau juga menyatakan bahawa
Formasi Crocker terdiri daripada sedimen klastik tertier. Beliau juga telah membahagikan

litologi batuan Formasi Crocker kepada beberapa unit batuan iaitu batu pasir masif, batu
lumpur, syal kelabu dan syal merah.

Bowen dan Wright (1960) telah membahagikan Formasi Crocker kepada dua
bahagian iaitu Crocker Barat dan Crocker Timur. Sempadan antara kedua-dua bahagian

dalam Formasi Crocker susah dibezakan kerana sempadan antara kedua-dua formasi ini
tidak dapat dinyatakan dengan jelas.

Stauffer (1968) yang telah membuat kajian di sekitar Penampang hingga
Kampung Moyog mendapati Formasi Crocker di kawasan tersebut terdiri daripada batuan
bersedimen klastik yang meliputi sebahagian besar bahagian barat Sabah.

Jacobson (1970) telah membahagikan unit batuan Formasi Crocker kepada
lapisan batu pasir nipis hingga masif, batu lumpur, syal merah dan kelabu serta argilit.

Beliau juga mentafsirkan bahawa formasi ini terbentuk daripada arus turbidit termendap
di sekitaran laut dalam.



Dalam kajian Tongkul (1987), beliau telah membahagikan unit Kota Kinabalu
kepada empat bahagian utama iaitu syal merah, syal kelabu, batu pasir masif dan batu
pasir-syal. Selain itu, beliau juga menganggarkan ketebalan endapan Formasi Crocker
yang tersingkap adalah kira-kira 600 meter. Selain itu, menurut Tongkul (1991),
kawasan Pantai Barat Sabah mempunyai corak struktur dan tektonik yang bertren timur

laut- tenggara adalah hasil daripada pembukaan aktif lembangan Laut China Selatan pad
masa Oligosen Lewat hingga Miosen Tengah.

Tajul Anuar Jamaluddin (1989) menyatakan bahawa Formasi Crocker umumnya
dapat ditafsirkan sebagai persekitaran endapan fasies flyscflaut dalam, diendapkan oleh
arus turbidit berdasarkan kehadiran struktur-struktur primer yang ditemui.

Basir et a/. (1991) telah mengkaji mengenai Formasi Crocker di kawasan Pun
Batu, Sabah. Beliau telah menjumpai banyak foraminifera plantonik yang berusia Eosen

Lewat dalam sampel syal merah. Ia dipercayai mengendap pada sekitaran yang
dipengaruhi oleh arus turbidit kipas laut dalam dan lembangan

Sanudin & Baba (2007) menyatakan bahawa jujukan turbidit di Formasi Crocker
merupakan sebahagian daripada sedimen klastik yang mengalami canggaan kuat Miosen
Tengah dan membentuk tulang belakang Banjaran Crocker, iaitu asalan penamaan asal

bagi formasi ini. Gaya struktumya didominasi oleh lipatan asimetrik yang kuat umumnya
ketat, dan tertunjam ke arah utara-barat laut.

Endapan aluviun merupakan endapan Kuarterner, endapan ini terdiri daripada
kelikir, pasir, lodak dan lempung.

1.5.2 Kejuruteraan Batuan

Menurut ISRM (1977), kandungan kelembapan diukur sebagai sebahagian integral untuk
pengukuran kekuatan mampatan batuan. Kandungan kelembapan merupakan kesan

utama iaitu cecair dari lubang pori bergerak dalam batuan dan menyebabkan perubahan
dan kesan yang lain (Hudson dan Harisson, 1997).

Bowen (1984) menyatakan bahawa kuari yang sedia ada dan kawasan yang

terdedah perlu dikaji dan jika penggalian dijalankan, batuan yang dikeluarkan haruslah
tidak melebihi kapasiti.

Franklin dan Dusseault (1989) menyatakan bahawa geologi kejuruteraan batuan
adalah kajian mekanik batuan yang berkait dengan pemahaman terhadap sifat dan
tingkahlaku batuan serta tindakbalas batuan terhadap beban atau daya.

Hudson (1992) pula menyatakan bahawa tukul Schmidt adalah untuk mengukur

kekerasan lantunan pada batuan di mana pengukuran ciri-ciri batuan adalah

berdasarkan kesan elastik tidak sempurna antara dua jasad yang diwakilkan oleh tukul
dan permukaan sampel batuan.

Bell (1997) menyatakan bahawa sifat kejuruteraan batuan banyak dipengaruhi
oleh aspek seperti ketentuaturan butiran dan juga saiz butiran.

Hudson & Ulusay (2007) menyatakan bahawa kekerasan dan ketahanan kepada
lelasan batuan bergantung kepada jenis dan kualiti mineral yang terdapat pada batuan
dan juga kekuatan ikatan yang wujud di antara butiran-butiran batuan.

Ramamurthy (2007) menyatakan bahawa mekanik batuan merupakan teori dan
sains gunaan terhadap tingkah laku batuan dan ia merupakan cabang mekanik dengan
tindakbalas batuan terhadap daya dan sekitaran fizikalnya.



1.6 Kaedah Kajian

Untuk mencapai objektif dan menyempurnakan kajian yang dilakukan, kaedah kajian
dibahagikan kepada lima peringkat (Rajah 1.3).

Rajah 1.3 Carta aliran menunjukkan lima peringkat kaedah kajian yang digunakan
dalam penghasilan disertasi.

1.6.1 Persediaan Awal dan Perancangan Kajian

Dalam persediaan dan perancangan awal kajian, beberapa peringkat kajian telah
dilakukan iaitu kajian literatur dan penghasilan peta dasar kawasan kajian.

a. Rujukan Literatur

Kajian literatur dilakukan untuk mendapatkan gambaran secara kasar dan memahami
sedikit sebanyak mengenai stratigrafi dan struktur batuan yang terdapat di kawasan
kajian melalui kajian terdahulu sebelum ke lapangan. Sumber rujukan adalah termasuk
jumal-jumal, laporan tahunan, tesis-tesis pelajar dan buku rujukan di perpustakaan.
Bahan rujukan ini diperoleh dari Universiti Malaysia Sabah, perpustakaan Sekolah Sains

dan Teknologi di Universiti Malaysia Sabah, Jabatan Mineral dan Geosains dan laman
sesawang. Bahan-bahan ilmiah yang terkini haruslah dititikberatkan berbanding yang

lama kerana terdapatnya penambahan maklumat baru dan pembetulan teori kajian
terdahulu.

b. Penyediaan Peta Dasar

Penyediaan peta dasar adalah untuk kemudahan semasa di lapangan. Ia menunjukkan
tempat yang berpotensi untuk ada singkapan di kawasan kajian seperti jalan yang
merentasi kontur dan sungai. Penambahan atau pembetulan peta jalan dilakukan
dengan merujuk foto udara,"Google Earth” dan semasa ke lapangan.

1.6.2 Kajian Lapangan

a. Persediaan awal

Sebelum ke lapangan, terdapat beberapa peralatan yang periu disediakan. Peralatan

adalah seperti kompas, GPS, tukul geologi, kamera, pencodok tanah, beg plastik, lensa
tangan, peta dasar dan buku catatan.

b. Pemetaan

Tujuan adalah untuk membantu dalam mengetahui keadaan kawasan kajian dari peta
dan menghasilkan peta yang terbaru. Pencerapan lapangan yang dilakukan adalah

seperti penandaan jalan-jalan baru, mengenalpasti litologi, dan memetakan geologi
struktur seperti sesar, kekar, lipatan dan lapisan.

C. Persampelan

Semasa kajian di lapangan dijalankan, beberapa sampel batuan haruslah diambil untuk
tujuan kajian yang lebih terperinci di makmal. Sebagai contoh, pengambilan sampel
batuan digunakan untuk kajian petrografi yang dapat menentukan mineral dalam sampe!

